
ЦIИЙИ
ДУЬНЬЯ1928-йисалай акъатзава

Россиядин Президентдин 
тапшуругъдалди «Дагъ-
устан Республикадин 

умуми образованидин идарайрин 
дараматар капремонт авун» го-
спрограммадин региондин проект 
туькIуьрнава. Ам 2022-йисалай 
2026-йисал къведалди девирда 
уьмуьрдиз куьчуьрмишда. И ме-
сэладиз 9 миллиард манатдилайни 
гзаф пул ахъайда. РД-дин образова-
нидин ва илимдин Министерство-
дин делилралди, чи республикада 
чпи капремонт истемишзавай 600 
кьван школаяр ава.

Алай вахтунда РД-дин Миноб-
рнаукади мукьвал тир кьве йисуз 
пул ахъаюн патал арзаяр кьабул-
нава. Республикадин муниципа-
литетри 254 школадиз талукь 4,7 
миллиард манатдин къимет авай 
сметадин документар гьазурнава 
ва 2022 ва 2023-йисар патал РД-дай 
РФ-дин Минпросвещенидиз ракъ-
урнавай заявкадик кутунва.

ШКОЛАЯР
 КАПРЕМОНТДА!

РАЙАДМИНИСТРАЦИЯДА СОВЕЩАНИЕ

2022-ЙИСАН ГАЗЕТАР 
КХЬИН ТIАЛАБНА

ДАГЪУСТАНДИН КУЛЬТУРАДИН ВА 
ЧIАЛАРИН ЮГЪ МУБАРАКРАЙ!

Дагъустандин Кьил Сер-
гей Меликова республи-
кадин агьалийриз Дагъ-

устандин культурадин ва чIаларин 
югъ мубаракна. «И гуьзел сувари 
чаз вирибуруз жуван дувулар чир 
хьун, чешмейрин гъавурда акьун, 
хайи чилин ва Ватандин тарих 
кIан хьун, дидед чIалал дамах 
авун гьикьван важиблу ятIа рикIел 
хкизва. Им чи атабубайрин руьгь-
дин ирс я. Ада несилар, Дагъу-
стандин гзаф миллетрикай ибарат 
тир халкь сад ийизвай мягькем 
алакъа таъминарзава. 

«ЧIалар инсанрихъ гьар 
жуьрединбур хьун мумкин я, 
кIанзавайди абурун рикIер сад 
хьун я», – лагьана чи чIехи шаир 
Расул Гьамзатова. Ада вичин 
яратмишунрин вири уьмуьрда 
дидед чIалар чирунин важиблу-
вал, Ватандин халис ватанпересар 
тербияламишунин карда абурун 
къиметлувал къейдна. Дагъустан-
дин халкьарин чIалар хуьн, чирун 
ва абур галай-галайвал вилик 
тухун властдин органрин ва обще-
ственностдин кIвалахдин асул 
терефрикай сад я. Къе чи умуми 
алахъунрилай дидед чIалар хуьн, 
агалкьзавай несилдиз ахлакьдин 
тербия гун аслу я. Дагъустандин 
фольклордин куьтягь тежедай дев-
летлувал, чIехи классикрин эсерар 
бинедиз къачуналди, чна чIалан 
савадлувилин ва сивин рахунрин 
культурадин умуми дережа хкажу-
нин месэлаяр гьялна кIанда. 

Инанмиш я хьи, саналди тир 

алахъунралди чалай чи респу-
бликадин чIаларин ва культура-
дин девлетлувал хуьз алакьда. 
И кардикай даях кьуналди, чна 
чи гзаф миллетрикай ибарат тир 
уьлкведин жегьил агьалияр тер-
бияламишна, абуруз образование 
гун лазим я. Къуй квехъ ислягь-
вал, саламатвал, Дагъустанди ва 
вири Россияди цуьк акъудун патал 
хъсан вири крара агалкьунар хьу-
рай», – лугьузва тебрикда.

Къейдин, культурадин ва 
чIаларин югъ – 21-октябрь – 
Дагъустанда цIи пуд лагьай се-
ферда къейдна. Дагъустандин 
общественностдин фикир дидед 
чIалар хуьнин ва вилик тухунин, 
тарих, адетар, культура чирунин 
месэлайрихъ рекье тунвай гьар 
йисан сувар тайинарунин фикир 
са шумуд сеферда Дагъустан Ре-
спубликадин милли политикадин 
Министерстводин Экспертный 
советдал гьялнай. РД-дин мил-
ли политикадин министрдин 

везифаяр тамамарзавай Татьяна 
Гамалеян гафаралди, суварин 
тIварцIи республика патал адет-
дин поликультурностдин фикир 
лишанламишзава. Гьа са вахтунда 
ада Дагъустандин халкьарин та-
рихдин садвал къалурзава. 

Республикада РД-дин Миннац-
дин теклифдалди, Дагъустандин 
культурадин ва чIаларин Югъ 
сувар яз къейд авунин сергьятра 
аваз республикада «Дагъустан-
дин халкьарин чIаларал тоталь-
ный диктант» тIвар алай акция 
кьиле тухуз им пуд лагьай йис я. 
Ада Даггоспедуниверситетдин, 
Даггосуниверситетдин ва муни-
ципалитетрин гъвечIи майданрал 
чпи-чеб ахтармишиз, чеб хайи 
дидед чIалариз гьикьван мукьвал 
ятIа чириз кIанзавай гьевеска-
рар кIватIзава. Дагъустандин 
халкьарин чIаларал диктантдин 
иштиракчийрин кьадар йисан-
давай-йисуз артух жезва. Идани 
дагъустанвийри дидед чIалар 
чируниз ва санлай девлетлу Дагъ-
устандин культурадиз ийизвай 
итиж хкаж хьанвайвилин гьакъин-
дай шагьидвалзава. Дагъустандин 
культурадин ва чIаларин йикъан 
вилик республикадин шегьерра 
ва районра чирвилер хкаждай 
суьгьбетар, республикадин маш-
гьур лингвистрихъ галаз гуьруь-
шмишвилер, литературадинни му-
зыкадин вечерар, кIелзавайбурун 
конкурсар, шикилрин выставкаяр, 
Дагъустандин зарийрин ктабрин 
выставкаяр кьиле тухузва. 

Даш АЛИЕВ

26-октябрдиз райадминистраци-
ядин активдин нубатдин совещание 
хьана. Сифте гаф рахуналди, ам 
Ахцегь раймуниципалитетдин кьил 
Осман Абдулкеримова ачухна ва 
кьиле тухвана. Йикъан важиблу 
месэлайрив эгечIдалди вилик ада 
кьиле УЖКХ-дин начальник Шам-
суллагь Азизов аваз и карханадин са 
жерге пешекаррив (А.Эфендиевав, 
сварщик А.Султановав, слесарар 
тир Ж. Сулеймановав, Ж.Агъаевав) 
райондин руководстводин патай 
Чухсагъулвилин чарар вахкана. 

Экономикадин отделдин кьилин 
пешекар Фариза Рашидовади къейд 
авурвал, къенин йикъалди районда 
налогрин 10 вацран пландин тап-
шуругъар эменнидай 40, чилин 
налогдай 66 ва налогринбур тушир 
гьакъияр 22 процентдин тамамар-
нава. 10 вацран къене са миллионни 
836 агъзур манат пул транспортдин 
налогдин бурж вахканва, судариз 
исковый арзайралди 153 агъзур 
манат страховой взносрин пул 
списатна.

Ахцегь ЦРБ-дин кьилин духтур-

дин заместитель Фарида Шагьмар-
дановади районда коронавирусдин 
жигьетдай авай эпидемгьаларай 
малумат авуна. «Эхиримжи гьаф-
теда эпидемгьалар хци жезва: 18 
кас азарлуяр ава, парабур кIвалера 
кьилди авунва. Гьавиляй вакци-
нациядин мобильный бригадаяр 
хуьрера къекъвез, чкайрал жемят 
гъавурдик кутунин, рапар ягъунин 
кIвалах активламишзава. И карда 
чаз СП-рин кьилерин патай куьмек 
артухарнайтIа хъсан тир», - къейдна 
ада.

Вичин нубатда райондин 
«ЦIийи дуьнья» газетдин кьилин 
редактор Дашдемир Шерифалиева 
2022-йисан 1-пай патал подписка-
дин кампания башламишнавайда-
кай ва и жигьетдай сифте нубатда 
«ЦIийи дуьнья», «Лезги газет» ва 
«Дагъустандин правда» газетар 
кхьин лазим тирдакай лагьана. 

Эхирдай райондин регьберди 
алатай совещанидал гайи вичин 
тапшуругъар тамамарзавай гьал 
ахтармишна ва СП-рин кьилеризни 
идарайрин руководителриз цIийи 
тапшуругъар гана. 

В целях приведения Устава муни-
ципального района «Ахтынский район» 
в  соответствие с Федеральным законом 
от 06.10.2003 №131-ФЗ (в редакции 
Федеральных законов от 29.12.2020 
№464-ФЗ, от 22.12.2020 № 445-ФЗ, 
от 09.11.2020 №363-ФЗ, от 24.04.2020 
№148-ФЗ  и ст. 44 Устава муниципально-
го района «Ахтынский район» Собрание 
депутатов муниципального района 

РЕШИЛО:
I.	 Внести в Устав муниципального 

района «Ахтынский район» следующие 
изменения и дополнения: 

1.	 пункт 39 части 1 статьи 6 из-
ложить в следующей редакции:

«организация в соответствии с феде-
ральным законом выполнения комплекс-
ных кадастровых работ и утверждение 
карты-плана территории»;

2.	 часть 1 статьи 7 дополнить 
пунктом 16 следующего содержания:

«16) осуществление мероприятий по 
оказанию помощи лицам, находящимся в 
состоянии алкогольного, наркотического 
или иного токсического опьянения»;

3.	 часть 2.1 статьи 45 дополнить 
пунктом 3 следующего содержания:

«3) проектов нормативных право-
вых актов, разработанных в целях 
ликвидации чрезвычайных ситуаций 
природного и техногенного характера на 
период действия режимов чрезвычайных 
ситуаций»;

4.	 часть 5 статьи 27 дополнить 
абзацем следующего содержания:

«Депутату представительного ор-
гана муниципального образования для 
осуществления своих полномочий на 
непостоянной основе гарантируется со-
хранение места работы (должности) на 
период шести рабочих дней в месяц.».

II. Главе муниципального района 
«Ахтынский район» в порядке, уста-
новленном Федеральным законом от 
21.07.2005г. № 97-ФЗ «О государствен-
ной регистрации уставов муниципаль-
ных образований», представить настоя-
щее Решение «О внесении изменений в 
устав муниципального образования МР 
«Ахтынский район» на государственную 
регистрацию в Управление Министер-
ства юстиции Российской Федерации по 
Республике Дагестан.

III. Главе муниципального райо-
на «Ахтынский район» опубликовать 
Решение «О внесении изменений  в 
устав муниципального образования МР 
«Ахтынский район» в течение 7 дней 
со дня его поступления с Управления 
Министерства юстиции Российской Фе-
дерации по Республике Дагестан после 
его государственной регистрации.

IV. Настоящее решение вступает в 
силу со дня его официального опублико-
вания (обнародования), произведенного 
после его государственной регистрации.

Глава МР «Ахтынский район»                                           
О.М.АБДУЛКЕРИМОВ

Председатель Собрания депутатов                                                                                
МР «Ахтынский район»                                                                  

А-К.Н.ПАЛЧАЕВ

РЕСПУБЛИКА ДАГЕСТАН                                                                                                                    
МУНИЦИПАЛЬНОЕ ОБРАЗОВАНИЕ                                                                     

«АХТЫНСКИЙ РАЙОН»                                                                                
СОБРАНИЕ ДЕПУТАТОВ МУНИЦИПАЛЬНОГО РАЙОНА

РЕШЕНИЕ
18 мая 2021 г.                            № VII-СД-9-4                            с. Ахты

О ПРИНЯТИИ РЕШЕНИЯ  «О ВНЕСЕНИИ ИЗМЕНЕНИЙ  
В УСТАВ МУНИЦИПАЛЬНОГО РАЙОНА «АХТЫНСКИЙ 

РАЙОН»

Дагъустан Республика-
дин Кьилин тапшуругъ-
далди ва идара авунин 

муниципальный центрайрин 
менфятлувал хкажунин рекьяй 
серенжемар кьилиз акъудунин 
мураддалди Дагъустан Республи-
кадин Минцифрадин министрдин 
везифаяр вахтуналди тамамар-
завай Тамерлан Буганов Ахцегь 
ва Мегьарамдхуьруьн районра 
рабочий мугьманвиле хьана. «Ах-
цегь район» МР-дин кьил Осман 
Абдулкеримовахъ (гуьруьшдал 
гьакI Халкьдин Собранидин де-
путат Мегьамед Алиханов алай) 
ва «Мегьарамдхуьруьн район» 
МР-дин кьил Фарид Агьмедо-
вахъ галаз гуьруьшрин сергьятра 
аваз «Инцидент Менеджмент» 
къурулушди регистрация авунвай 
районрин виридалайни гзаф ва 
мукьвал-мукьвал ацалтзавай тIал 
алай месэлаяр гьялна. 

«Ахцегь район» МР-дин ад-
министрацияди хабар гузвайвал, 
килигнавай месэлайрин асул пай 
агьалияр целди таъминаруниз 

талукь я. «Мегьарамдхуьруьн 
район» МР-дин администрацияди, 
вичин нубатда, хабар гайивал, ши-
каятар жемят электроэнергиядал 
ерилудаказ таъминарунин ва цин 
месэлайриз талукь я. Гуьруь-
шрин вахтунда элкъвей алакъадин 
платформадин хсуси кабинетар 
регистрация авунин месэлай-
рай, гьакIни районрин админи-

страцийрин ва къаюмвилик квай 
идарайрин официальный сайтра 
виджетар тунин рекьяй консуль-
тацияр гана. Тамерлан Буганова 
гьакI дистанционный жуьреда 
Вирироссиядин агьалийрин пере-
пись «Госуслуги» порталдай кьиле 
тухунин мумкинвилиз дикъет гана 
ва ада и месэла гегьеншдиз СМИ-
ра ачухаруниз эверна.

РД-дин МИНЦИФРАДИН КЬИЛ 
– АХЦЕГЬ РАЙОНДА

ГЪВЕЧIИ ГЭС-ар ЭЦИГДА
ЧИ КОРР.

И мукьва (17-сентябрдиз) РД-
дин Гьукуматдин Кьилин заме-
ститель Манвел Мажонца Дагъу-
стандин Минэнергода Италиядин 
«Idroenergia SLR» компаниядин 
векилрихъ галаз совещание тух-
вана. Адан кIвалахда Дагъустан-
дин ЖКХ-дин ва энергетикадин 
министр Ризван Мурадова, ВИЭ 
вилик тухунин рекьяй проектрин 
офисдин регьбер Артур Алибего-
ва иштиракна. Гуьруьшмишвилин 
вахтунда РД-дин яргъал, дагълух 
районра гъвечIи гидроэлектро-
станцияр эцигунин инвестиций-
рин проектар уьмуьрдиз куьчуь-
рмишунин месэлаяр веревирдна. 

2019-йисалай эгечIна Ита-
лиядин «IdroЕnergia» компания 
Россиядин «EcoEnergy» компа-
ниядихъ галаз санал Кеферпа-
тан Кавказда, гьа жергедай яз 
Дагъустандани гъвечIи ГЭС-ар 
эцигунин рекьяй инвестициядин 
проектар уьмуьрдиз куьчуьрми-
шунин мумкинвилериз килигза-
ва. Алай вахтунда Дагъустанда 
чпихъ вири саналди 6 МВт-див 
къведалди къуват авай  гъвечIи 6 
ГЭС эцигун фикирдиз къачунва. 
И объектар 2023-2024-йисара иш-
лемишиз вахкудайвал я. И кардиз 
1,2 миллиард манат инвестицияр 

ракъурда. Винидихъ къейднавай 
компания исятда сифте нубатдин 
проектар гьазурунив эгечIнава. 

Манвел Маржонца къейд-
завайвал, и проект уьмуьрдиз 
куьчуьрмишуни яргъал, дагълух 
районрин агьалияр электроэнер-
гиядин умудлу чешмейралди таъ-
минардай ва сетра электроэнергия 
квахьун тIимилардай мумкинвал 
гуда. Къейдин, и проект экологи-
ядин жигьетдайни хатасузди я. 
Алай вахтунда инсанри электро-
энергиядикай къвердавай гзаф 
менфят къачузва. Гьа са вахтунда 
Дагъустан уьлкведин электро-
энергия бес тежезвай регионрик 
акатзава. Дагълух районра гъвечIи 
ГЭС-ар эцигуни анрин агьалияр 
электроэнергиядал таъминару-
низ хъсан патахъай таъсирда. 
Гидроэнергетикадин месэлайрал 
машгъул тир Италиядин «Idroen-
ergia SLR» компания 2005-йисуз 
кардик акатна. Ам дуьньядин 
гьар жуьре уьлквейра гъвечIи 
ГЭС-ар эцигуниз инвестицияр 
ахъаюнал ва гуьгъуьнай а гидро-
электростанцияр ишлемишун 
тешкилунал машгъул жезва. И 
компаниядихъ Италияда, Чилида, 
Албанияда, Румынияда, Украи-
нада ва Грузияда чпин къуват 0,1 
дилай 20 МВт-див агакьзавай 20 
далай гзаф ГЭС-ар ава.    

Президент Владимир 
Путина Россияда covid-
19-ди арадал гъанвай 

гьалар себеб яз, 30-октябрдилай 
7-ноябрдал кьван зегьметдин гьакъи 
хуьналди кIвалах тийидай йикъар 
яз малумарунин гьакъиндай Татья-
на Голиковадин теклифдин тереф 
хвена. И вахтунда регионрин регь-
берриз тайинарнавай вахт гуьзет 
тавуналди, сергьятвилерин къайда 
вахтундилай вилик кардик кута-
дай ихтияр ганва. Эгер чарасузвал 
хьайитIа, ял ядай йикъар 7-числоди-
лай кьулухъни давамарайтIа жеда, 
алава хъувуна Путина.

«За регионра юлдашрин фикир 
желбзава: са дуьшуьшдани арадал 
атанвай гьалар чIурукIа, яни гьакъ-
икъатдив кьан тийизвайвал къалур 
тийин. Къенин гьалда им хаталуни 
я, жавабдарсузни», – къейдна уь-
лкведин Кьили гьукуматдихъ галаз 
кьиле тухвай видеосовещанидал. 
Идалайни гъейри, уьлкведин Пре-
зидентди бизнес хуьнин рекьяй 
теклифдин терефни хвена. И месэла 
гваз Гьукуматдин председателдин 
1-заместитель Андрей Белоусов 
экъечIна. Ада чпиз зиянар хьанвай 
хилера (асул гьисабдай, гъвечIи ва 
юкьван карханаяр) гьар са къул-
лугъчидал МРОТ-дин кьадарда 
гьалтдайвал са сеферда гузвай 
грантар гун теклифна. Кабминдин 
гьисабунралди, и кар патал 27 мил-
лиард манат герек къведа.

Эхиримжи йикъара Россияди 
кьиникьрин ва коронавирус акатай 
цIийи дуьшуьшрин кьадаррай 

цIийи антирекордар къалурзавай. 
Эхиримжи суткадин вахтунда уь-
лкведа covid-19 акатай 1028 азарлу 
кечмиш хьана, и азар акатайбурун 
кьадар лагьайтIа, 34073 касдиз 
барабар я. Вилик квай йикъара 
Москвадин властри цIийи сергьят-
вилер кардик кутуна: вакцинация 
тавунвай яшлу инсанар 3 вацран 
вахтуналди кIвалин режимдал 
элячIзава. КIвалах гузвайбур рапар 
ягъун тавунвай 30 процентдилай 
тIимил тушиз къуллугъчияр кIвале 
кIвалахунал алудуниз мажбур я. 
Сад лагьай январдалди къуллугъ-
рин хилен 80 процентдилай тIимил 
тушиз къуллугъчийриз рапар ягъун 
лазим я. 

Вакцинация и хаталу азардикай 
хуьнин виридалайни умудлу къайда 
яз амукьзава. Минздравдин кьил 
Михаил Мурашкоди къейд авурвал, 
коронавирус акатай заландиз азар-
лубурун саки 0,03 % чпиз рапар яна-
вайбур я. Амма стационарра авай 
чIехи пай азарлуйриз рапар янавач. 
Сентябрдин эхирда ВОЗ-ди SARS-
CoV-2-дик кьиникьар хьун профи-
лактикадин иммунизациядикай от-
каз авунихъ галаз алакъалу ийизва. 
Джонс Хопкинсан Университетдин 
гьисабунралди, дуьньяда пандеми-
ядин эвелдилай саки 241 миллион 
касдик SARS-CoV-2 акатна. Саки 5 
миллион кас къутармишиз хьанач. 
США-да, Индияда, Бразилияда ва 
Великобританияда виридалайни че-
тин гьалар арадал атанва. Россияди 
и сиягьда 5-чка кьунва.   

МАЖИБАР ХКАЖДАЙВАЛ Я
2022-йис патал республикадин бюджетдин гьакъ-

индай закондин Проектда зегьметдин гьакъидин 
фонд артухарун патал алава яз, 5,5 миллиард манат 
къалурнава. Идан гьакъиндай РД-дин Гьукуматда со-
вещанидал республикадин финансрин министрдин 
везифаяр вахтуналди тамамарзавай Юнус Саадуева 
хабар гана. Къалурнавай такьатрикай 3 миллиардни 
18 миллион манат 2022-йисуз «майский» Указрин 
бинедаллаз образованидин, здравоохраненидин, 
культурадин ва яшайишдин рекьяй къуллугъдай 
хилерин къуллугъчийрин зегьметдин гьакъи хкажун 

патал рекье твада. Гьа са вахтунда МРОТ артухарун 
яз ам 2022-йисан 1-январдилай 12792 далай 13617 
манатдал кьван хкажун къалурнава. 

Идалайни гъейри, министрдин везифаяр вахту-
налди тамамарзавайдан гафаралди, пулдин такьатар 
Россиядин Президентдин «майский» Указрик акат 
тавур къуллугъчийрин зегьметдин гьакъи индекса-
ция авуниз рекье твада. Къейдин, республикадин 
бюджетдин гьакъиндай закондин эхирдин проект 
РД-дин Халкьдин Собранидин депутатри декабрдиз 
кьабулда

ФУТБОЛДИН СПОРТШКОЛА ЯРАТМИШДА

Вилик квай йикъара Ах-
цегь райондин админи-
страцияда 2024-йисал 

къведалди школайрин спорт вилик 
тухунин программа кьилиз акъуду-
нин месэлайрай совещание кьиле 
фена. Ам РФ-дин Минспортди ва 
Минпросвещениди тестикьарна. 
Серенжемда «Ахцегь район» МР-
дин кьил Осман Абдулкеримова, 
Ахцегь райондин депутатрин Со-
бранидин председатель Абдул-Ке-
рим Палчаева, райондин кьилин 
заместитель Вадим Агъасиева ва 
футболдай тренерри иштиракна. 

Совещанидин вахтунда Осман Аб-
дулкеримова муниципалитетда фут-
болдин спортшкола яратмишунин 
проект ачухарна. Школа 2022-йисуз 
яратмишда. Адан асул мурад район-
дин жегьилрин арада футбол вилик 
тухун ва машгьур авун жеда. 

Вичин нубатда, «Ахцах» тIвар 
алай футболдин клубдин прези-
дент Мегьамед Алишева райондин 
руководстводиз муниципалитетдин 
тренерар тежриба къачун патал 
Дагъустандин пешекарвилин клу-
бриз рекье тунин теклиф гана. Ада 
абурун арада Легион Динамо, ФК 

Динамо, Анжи Махачкала ва Локо-
мотив клубар къейдна. Алишева а 
кардик умуд кутуна хьи, къейднавай 
клубра тренерри къиметлу тежриба 
къачуда ва ам практикада ишлемиш-
да. Идалайни гъейри, инал къейд 
авурвал, тренеррин кIвалахдин де-
режа хкажун патал ихьтин кIвалах 
гьар йисуз кьилиз акъудна кIанда. 
Осман Абдулкеримова къейднавай 
теклифдин тереф хвена ва ам кьилиз 
акъудунин карда куьмекар гудайди 
хиве кьуна. 

НАЛОГАР ГУЗВАЙБУР 
ВАХТУНАЛДИ КЬАБУЛДАЧ

Дагъустанда цIийи ко-
ронавирусдин инфек-
ция чукIунин хаталувал 

авайвилихъ галаз алакъалу яз ре-
спубликадин налоговый органра 

налогар гузвайбур кьабулунин 
кIвалах вахтуналди акъвазарнава. 
РФ-да авай РД-дин УФНС-ди ин-
формагентстводиз хабар гайивал, 
и кIвалах алай йисан 1-ноябрди-
лай 3-ноябрдал кьван давам жеда. 

Къейдзавайвал, къалурнавай 
девирда вири документар, гьа 
жергедай яз, налогриз талукь ва 
бухгалтеррин гьахъ-гьисабар, на-
логар гузвайбурун патай чарарал 

кхьенвай субсидияр къачуниз 
талукь арзаяр РД-дин налоговый 
инспекцийрин ва входной зонада 
авай боксдай кьабулда. Арадал 
къвезвай мумкин тир месэлаяр 
дистанционный жуьреда гьялун 
патал документрал (гзаф кьадар 
документар рекье твазвай дуь-
шуьшда конвертрал) телефондин 
нумра къалурун меслятзава.

Алай йисан 21-октябрдиз 93 
йисан яшда аваз луткунви камал-
лу агъсакъал, Зегьметдин Яру 
пайдахдин кьве ордендинни са 
жерге медалрин ва «Ахцегь рай-
он» муниципалитетдин кьилин 
Гьуьрметдин грамотадин сагьиб 
Мегьамедагъа Рамазанович Султа-
нов кечмиш хьана. Ам 1928-йисуз 
Луткунрин хуьре, зегьметкеш 
чIехи хизанда дидедиз хьана.

1939-йисуз Луткунрин хуьруьн 
сифтегьан школа акьалтIарна, ада 
Ахцегьрин школа-интернатда кIел 
давам хъувуна. 1948-1950-йисара 
хуьруьн изба-читальнидин заве-
диш хьана.

1950-52-йисара М.Султанова 
Буйнакск шегьерда багъманчи-
вилин кьве йисан курсар кIелна. 
Ахпа армийрин жергейра къул-

лугъна ва 1954-йисалай ада Лут-
куна Калининан тIварунихъ галай 
колхоздин, гуьгъуьнай «Луткун-
ский» совхоздин регьбервал авуна. 
1960-63-йисара совпартшколада 
кIелна ва 1979-йисалди Луткунрин 
Ленинан тIварунихъ галай совхоз-
дин регьбервилин къуллугъ дава-
марна. 1979-йисалай та лайихлу 
пенсиядиз экъечIай 1988-йисалди 
М.Султанова гьа майишатда инже-
нер-гидромелиораторвилин вези-
фаяр намуслувилелди тамамарна. 

Чна Мегьамедагъа Рамаза-
нович Султанован багърийриз 
ва мукьва-кьилийриз, дериндай 
хажалат чIугуналди, башсагълугъ-
вал гузва. Адан экуь къамат гьа-
мишалугъ яз чи рикIера амукьда. 
Рагьмет хьурай вичиз! 

«Сельсовет Луткунский» 
СП-дин кьил А

мирхан РАГЬИМОВ
Луткунрин хуьруьн жемят 
Райондин «ЦIийи дуьнья» 

газетдин редакция

М.Р.СУЛТАНОВ



3 чин. ЦIИЙИ ДУЬНЬЯ

БУБАДИН ПЕШЕ ДАВАМАРЗАВА

ЦIИЙИ КЪАЙДА ЧИРНАВА

ЛАЙИХЛУ КЪИМЕТ
Тахмираз ИМАМОВ,
Россиядин писателрин 
Союздин член

Гагь-гагь уьмуьрда чал рух-
вайри бубайрин пешеяр ва 
уьмуьрдин рехъ давамар-

завай дуьшуьшарни гьалтзава. Къе-
нин зи суьгьбетдин игитарни пе-
шеди ва бязи вахтара кIвалахзавай 
чкади садзава. Гьа икI, вири галай-
галайвал. Алибег Гьажиагъаевич 
Алибегов 1936-йисан 21-июндиз 
Ахцегь райондин кьакьан дагълух 
Ялахърин хуьре дидедиз хьана. И 
хуьр райцентрдикай 20 километ-
рдин яргъаз хкатна, Кьурагь ва 
Рутул районрин сергьятрал ала. 
Адан патав Хуьруьгрин, Цуругъ-
рин, КьакIарин, Гъуьгъвезрин, 
Ашарин ва маса хуьрер гва. Ялахъ-
вияр вири вахтара къванцин хъсан 
устIарар, художникар, чубанар ва 
чIижерхъанар тир. Абуру чпин хуь-
ряй акъатнавай музыкантрал, мани-
даррал, гъилин-тупIун пешеяр квай 
устIаррал дамахзавайди я. Амма 
А.Алибегова маса, лугьудайвал, 
шегьердин пеше хкяна. 

Ялахърин хуьруьн тамам ту-
шир юкьван школа куьтягьайла, ам 
Дербент шегьердиз атана, ракьун 
рекьин училищедик экечIна ва 
1953-йисуз анаг вагонриз килиг-
дайдан пеше къачуналди куьтягьна. 
Саки 40 йисан девирда, та пенсиядиз 
экъечIдалди ада Дербентдин ВЧД-
да вагонриз килигдай слесарвиле 
кIвалахна. Адахъ вичи кIвалахай 
карханадин руководстводин патай 
ганвай хейлин шабагьар ава. Яргъал 
йисарин гьакъисагъ зегьметдай 
адаз «Зегьметдин ветеран» тIварни 
ганва. Алатай асирдин 60-80-йи-
сара ам шегьердин «Коммунизм-
дин пайдах» (гилан «Дербентдин 
хабарар») газетдин штатдик ква-
чир корреспондент тир. Алибег 
Гьажиагъаевич кIвалахдикай азад 
вахтунда хъуьчIез фотоаппаратни 
вегьена ракьун рекьин узелдин 
карханайра къекъвез, зегьметдин 
кIвенкIвечийрин шикилар ягъиз ва 
абурукай макъалаяр кхьиз жедай. 
Адан макъалаяр гьакI республи-
кадин «Дагъустандин правда», 
«Коммунист» (гилан «Лезги газет»), 
транспортдин хилен центральный 
изданияр тир «Гудок» ва «Звезда» 
газетрани чапзавай. Къейдин, ви-
ликан йисара чеб а чIаван важиблу 
месэлайриз талукьарнавай и фото-
корреспондентдин материалар, адет 

яз, газетрин сад лагьай чинра чап-
дай. И карди гьам кIелзавайбурун, 
гьамни кIвалахдин юлдашрин арада 
адан кесерлувал хкажзавай. 

Уьмуьрлух ракьун рекьин кар-
ханайра кIвалахай ва советрин са 
шумуд печатдин изданиедин фяле 
корреспондент яз хьайи Алибег 
Алибегов гьеле 2013-йисуз рагь-
метдиз фена. Ада вичелай кьулухъ 
хъсан рикIел хкунар, гьар жуьре 
газетра чапнавай итижлу макъалаяр 
ва тербиялу веледар туна. Къе адан 
кар хци – Адиширин Алибегова 
давамарзава. Сад лагьайди, Адиши-
рина 2009-йисалай эгечIна Дербент 
станциядин локомотивдин депо-
дин котельныйдин операторвиле 
кIвалахзава. Кьвед лагьайди, вичин 
вахтунда Алибега шегьердин обра-
зованидин Управленидин къвалав 
гвай жегьил техникрин станцияда 
«Кар алакьдай гъилер» кружок 
тухузвай. Адан хци лагьайтIа, ана 
«Техническое моделирование» 
кружокдиз руководство гана. Пуд 
лагьайди, бубади хциз фотошики-
лар ягъиз чирна. Кьуд лагьайдини, 
Адиширинани, бубади хьиз, макъа-
лаяр кхьизва. Адан гъиликай хкатай 
шейэр «Дербентские новости», 
«Учитель Дагестана» газетра ва 
«Школа и производство» журналда 
чапна. 

Адиширин Алибегов 1968-йи-
сан 28-майдиз Дербент шегьерда 
дидедиз хьана. Ина 18-нумрадин 
юкьван школада кIелзавай вахтунда 
ам школадин цлан газетдин редкол-
легиядин член тир. Советрин Ар-
миядин жергейра къуллугъзавайла, 
ада женгинин листокар акъудзавай. 
А.Алибегова 1992-йисуз Ростов 
шегьерда кинотехникум куьтягьна. 
Идалай кьулухъ, ада 15 йисуз об-
разованидин хиле кIвалахна. Ам 
Россиядин журналистрин Союздин 
член я. Адиширина «Ялахъви» 
тахалус эцигна шиирарни кхьизва. 
Алай вахтунда ам ракьун рекьин 
«Семафор» газетдин (виликан 
«Сапсан») эдебиятдин чинин ре-
дактор я. Идалайни гъейри, ада 
«Железнодорожник» тIвар алай 
музейдин кIвалахдани активви-
лелди иштиракзава. Ам гьакI гила 
кьвед лагьай девирда сечкидин 
участокдин комиссиядин вичихъ 
кар кьетI ийидай сес авай членни 
я. Адиширина 2021-йисуз кьиле 
фейи лезги прессадин сифте фести-
валдани иштиракна. Адаз Дербент 
ва Дагъустандин Огни шегьеррин 

библиотекайра, школайра ва му-
зейра кьиле фейи литературадин 
хейлин серенжемриз теклифзавай. 
Гьакъисагъ зегьметдай ва активни 
общественный кIвалах тухунай 
А.Алибеговаз Россиядин ракьун 
рекьерин Гьуьрметдин грамотани 
ганва. Адахъ гьар жуьре шабагьар, 
гьа жергедай яз, Россиядин госу-
дарстводин статистикадин Феде-
ральный къуллугъдин медални ава. 

Жегьил ва бажарагълу шаир, 
публицист ва журналист Адиширин 
Ялахъвиди къе РД-дин халкьдин 
шаир, Дагъустандин писателрин 
Союздин Дербентдин (региондин) 
отделенидин председатель Кичи-
бег Мусаевахъ, лезги писателрин 
Союздин председатель Абил Ме-
жидовахъ, литераторрин халкьа-
рин арадин Союздин президент 
Тагьир Салегьахъ ва масабурухъ 
галаз яратмишунин сих алакъаяр 
хуьзва. Адиширин Ялахъви кьве 
сборникдин автор я. Сифтеди адан 
вичин хайиди тир Ялахърин хуьруьз 
бахшнава. Хъсандиз чIагурнавай и 
брошюрада гьакI Ялахърин хуьруьн 
куьруь тарих ганва, асул гьисаб-
дай Дербентда, Белиж поселокда 
ва Хазар хуьре яшамиш жезвай 
ялахъвийрин телефонрин нумраяр 
ва адресар къалурнава.

А.Ялахъвидин «Фикирар» 
тIвар алай кьвед лагьай ктаб 
2020-йисуз чапдай акъатна. Ам 
лирикадин шииррикай ва алай 
аямдин чи уьмуьрдиз талукь ка-
маллу гафарикай ибарат я. А ктабда 
чапнавай шиирар асул гьисабдай 
вич гуьзел тIебиатралди тафаватлу 
жезвай гзаф миллетрикай ибарат 
тир Дагъустандиз, къадим Дербент 
шегьердиз, рехи Каспийдиз, муал-
лимриз, духтурриз, дишегьлийриз, 
ракьун рекьин къуллугъчийриз 
талукьарнава. И кIватIалдиз за са 
кьадар вахт идалай вилик рецензи-
яни кхьейди я. 

Са тIимил вахт идалай вилик 
«Семафор» тIвар алай газетди 
вичин 10 йисан юбилей къейдна. 
Адиширин Ялахъви печатдин и 
изданидин къуллугъчи я. Газетдин 
юбилейдихъ галаз алакъалу яз, адаз 
СКЖД-дин Профсоюздин руковод-
стводин патай Чухсагъулдин чар 
ва пулдин премия гана. За адаз и 
лишанлу вакъиа рикIин сидкьидай 
мубаракзава ва адахъ гележегда 
гьам журналистикада ва гьамни 
шииратда еке агалкьунар хьун 
тIалабзава.    

Коронавирусдин панде-
миядиз ва и азар артух 
хьуниз килиг тавуна, 

республикадин больницадин тади 
медицинадин куьмекдин духтур-
ри сагъарунин инновационный 
къайдайрикай менфят къачун 
давамарзава. Республикадин 
Минздравдин пресс-къуллугъди 
информагентстводиз хабар гайи-
вал, абуру уьлкведа сифтебурукай 
яз цIийи къайда ишлемишнава. 
Ада руфунал операция тавуна 
азарлу къванерикай азаддай мум-
кинвал гузва. Гила медикрин их-
тиярда лап алай аямдин эндоскоп 
ава. Ада са чкани атIун тавуна 
ва гьалар пис тахьана лап четин 
чкайрайни ири къванер акъуддай 
мумкинвал гуда. 

Сифте кьве операция Мо-
сквадай теклифнавай профессор, 
Н.И.Пирогован тIварунихъ га-
лай РНИМУ-дин оперативный 
эндоскопиядин лабораториядин 
илимдин кьилин къуллугъчи 
Станислав Будзинскийдин регь-
бервилик кваз кьиле тухвана. 
«Чна Кеферпатан вири Кавказ 
патал операциядин цIийи жуьре 
къалурун фикирдиз къачунвай 
– электрогидравлический лито-

трепсиядин куьмекдалди туь-
кьуьлдин рекьера ири къванер 
кукIварун. Амма Россияда сифте 
яз, операция мадни итижлудаказ 
кьиле фена, вучиз лагьайтIа чна 
эндоскопдин куьмекдалди неин-
ки туькьуьлдин рекьера къванер 
кукIварна, гьакI и кар туькьуьл 
авай куркIурдани кьилиз акъуд-
на», – суьгьбетна профессорди.           

– Къейднавай эндоскоп – 
им яргъи шуькIуь зонд я. Адан 
эхирдал рекъемрин камера ала. 
Адавай хамунай тIеквенар акъуд 
тавуна бедендин герек чкайриз 
гьахьиз жеда. Инструмент сивяй 
ракъурзава. ТIебии рекьерай 
ам ЖКТ-диз физва ва 12-перст-

ный ратунив агакьзава. Идалай 
кьулухъ, ам азаддаказ туькьуьл 
акъудзавай рекьерив агакьзава. 
«ЦIийи къайдади ачух хирер 
хьунин вилик пад кьадай мумкин-
вал гузва. Осложненияр хьунин 
къурхулувални лап гъвечIиди я, 
– гъавурда туна чун РКБСМ-дин 
духтур-эндоскопист, РД-дин эн-
доскопистрин ва гастроэнтероло-
грин обществодин председатель 
Адам Хайруллаева.

«Шаксуз, им эндоскопиядин 
къуллугъда еке агалкьун я», – 
къейдна духтурди. Ада алава 
хъувурвал, ихьтин операцияр кьи-
ле тухун больницадин духтурар 
патал адетдиз элкъвезва. ГьакIни, 
адан гафаралди, алай вахтунда 
РКБСМП-дин эндоскопический 
отделение регионда кьилинбу-
рукай сад я. Ина сагъарунин 
лап алай аямдин ва инноваци-
онный къайдаяр ишлемишзава. 
Идалайни гъейри, медикри эн-
доскопиядин рекьяй Россиядин 
Первенстводин иштиракчияр 
хьун фикирдиз къачунва. Ина 
абуру тамашачийриз ва жюридиз 
клиникадин итижлу дуьшуьш 
къалурда. 

Мердали ЖАЛИЛОВ

И мукьвара “Мавел” чапха-
нади чи машгьур хва, РФ-дин 
яракьлу къуватрин ва МЧС-дин 
полковник – гвардейчи, Черно-
былдин Игит  Нисрет  Сейфулла-
гьович  Исмаилован  “Офицердин 
кхьинар” тIвар алай цIийи ктаб 
кIелдайбурув агакьарна. Шак 
алачиз, автор патал им нубатдин 
кьетIен кам, тебрикдай кар я.

15-октябрдиз “Лезги газет-
дин” редакциядин конференций-
рин залда а ктабдихъ галаз таниш 
хьунин мярекат кьиле фена. Иниз 
Ниcрет Сейфуллагьовичан кхьин-
рал ашукь гзаф ксар атанвай. Ви-
ридалайни артух – автордин хуь-
руьнвияр, Махачкъала, Каспийск 
шегьерра ва масанра яшамиш 
жезвай фийивияр.

Квекай я офицердин кхьинар? 
Ктабдин кьили къалурзавайвал, 
ам, алай вахтунда отставкада аваз, 
ял язавай полковникди вичин 
женгеринни къуллугърин рекье-
рикай ийизвай къейдер, рикIел 
хкунар – мемуарар хьун мумкин 
я. Чун рахазвай кIвалахдин са 
пай кхьинар, дугъриданни, гьа 
рекьериз талукьбур я.

Амма машгьур командир, 
виликдай акъуднавай “Зи вахтун-
да”, “Ава дагълара ихьтин хуьр 
– Фий” ктабрилай тафаватлу яз, 
эхиримжи вахтунда кIелдайбуруз 
багъишнавай кьве ктабда (“Илиф, 
дустар!” ва “Офицердин кхьи-
нар”) виливни хуьн тавур цIийи 
терефдихъай ачух хьанва. Сад 
лагьайди, абур лезги чIалал кхьен-
ва. Кьвед лагьайди, абур шиирри-
кай ибарат я! Тажуб куь ийизва 
лагьайтIа, фийиви офицердин 
уьмуьрдин чIехи пай чи уьлкве-
дин яргъал пипIера женгеринни 
жегьил аскерар тербияламишу-
нин, Ватандин ва инсанрин хата-
сузвал хуьнин рекьера акъатнава. 
Яни ам, вичин хайи Фиярин 
хуьруьн нугъатдивай хьиз, лезги 
чIалавайни къакъатнавай. Амма 
ада гьа яргъарани неинки хуь-
руьн нугъат, гьакI литературадин 
нормайрин лезги чIални хвенва! 
Хайи чIалал фагьум-фикирзава. 
Вичин гьиссер къаматра, къешенг 

шикилра, сеслу цIарара твазва. 
Ашукь Шириналай гуьгъуьниз 
ада Фиярин хуьруьз вичин мани 
лагьанва! Гьа и   карди тIварар 
кьунвай ктабрал кIелзавайбурун 
фикирни желбзава.

Мярекатдин иштиракчийри: 
ам  ачухай ва кьиле тухвай чи га-
зетдин кьилин редактор, шаир ва 
публицист  Мегьамед  Ибрагьи-
мова, ктабриз редакторвал авун-
вай шаир ва публицист,“Лезги га-
зетдин” литературадин отделдин 
редактор   Мердали   Жалилова,  
кIелчияр тир   Буллух  Умудали-
ева, Суьгьбет Хуршидова, Къа-
фар  Ризаева, Тарлан  Мамедова,  
Велихан   Велиханова,   Ализа-
де  Агъаширинова,  Явер  Раши-
дова, масабуруни Нисрет Сейфул-
лагьовичан яратмишунриз виниз 
тир къимет гана. Адан шииррин 
чIалан михьивал, художествен-
ный такьатар хкягъунин дуьзвал, 
гьикаятдин эсеррин тамамвал, 
къарагъарнавай месэлайрин важи-
блувал къейдна. Автордиз мадни 
цIийи агалкьунар хьун алхишна.

Мярекатдин кьвед лагьай пай 
Нисрет Сейфуллагьович Исмаи-
ловав чи республикадин жеми-
ятдин тешкилатрин (Махачкъала 
шегьердин яшлубурун Советдин, 
генерал-полковник М.Танкаеван 
тIварунихъ галай жегьилар ва-
танпересвилин руьгьдаллаз тер-
бияламишунин Фондунин, Имам 
Шамилан тIварунихъ галай Фон-
дунин) саналди тир къарардалди 
ганвай “Дагъустандин   Игит” 

тIвар алай орден вахкуниз талу-
кьарна.

ЦIийи шабагьдин сагьиб 
тебрикиз винидихъ тIварар 
кьунвай тешкилатрин чIехи ве-
килар: юстициядин генерал-
лейтенант, Дагъустандин Игит 
Т.Т.Бижамов, общественно-по-
литический деятель, РФ-дин 
Госдумадин депутатдин куь-
мекчи Гь.-Гь.Б.Абдулжелилов, 
къенепатан   кьушунрин от-
ст авкада  авай    полковник 
Ф.А.Абдусаламов, школадин 
директор Гь.М.Давыдов, РД-дин 
МЧС-дин векил – инсанар къутар-
мишдайди З.Н.Никомегьамедов, 
ДГТУ-дин профессор, цIийи 
затIарал чан гъизвай алим, “Чун 
яргъалди яшамиш жез халкьна-
ва” ктабдин автор П.И. Исаев ва 
масабур рахана.

Эхирдай Нисрет Сейфулла-
гьовича вичин яратмишунриз 
ва жегьилар тербияламишунин 
рекье къачунвай камариз чIехи 
къимет гунай гьам чи обществен-
ный тешкилатрин сагьибриз, гьам 
республикадин руководстводиз, 
“Лезги газетдин” редакциядин  
коллективдиз, атанвай вири мугь-
манриз сагърай лагьана. Мярекат-
дикай “Вахтар ва инсанар” про-
граммадин журналистри махсус 
лент гьазурнава, ам  телеканалдай 
къалурда.

Н.А.ГЬАЖИЕВ,
зегьметдин ветеран,
журналист

Тамам пуд виш йисуз 
уьлкве идара авур Рома-
новрин династия (тухум) 

пачагь кьвед лагьай Николаян 
девирдал куьтягь жезва. Россияда 
октябрдин революция хьана, им-
перия чкIана. Дуьньяда са затIни 
даим жезвайди туш. Эвел аваз 
арадал атай гьар са затIунихъ, 
кардихъ эхирни, шаксуз, гала. 
Инсаниятдин тарихда империяр 
(чIехи уьлквеяр) гзаф хьана. 
Мецел алай гзаф машгьурбурун 
арада куьгьне (до н.э.) девирда 
хьайи Персидский, Римский, 
гуьгъуьнлай Османский, Британ-
ский, гьа жергедай яз Российский 
империя ава.

Россияда революциядин не-
тижада политикадин цIийи жуьре-
дин къурулушдин уьлкве арадал 
атана. Кьиле большевикар аваз 
Россияда революционерри власть 
къачуна цIийи уьмуьр туькIуьриз 
башламишна. Уьлкве идара аву-
нин, теория практикадиз (крариз) 
элкъуьрунин тежриба садахъни 
авачир. Гьавиляй цIийи властдихъ 
гъалатIарни жезва. Революцияр 
дуьньядин тарихда пара хьана, 
абурухъ къурбандарни – гзаф дуь-
шуьшра герек авачирбурни – гзаф 
жезва. Россиядин революцияни 
ина тафаватлуди хьанач. Зулумди 
зулум арадал гъизва, кьисасдини 
кьисас.

В.Ульянов (Ленин), шаксуз, 
еке авторитет авай зурба теоре-
тик тир, амма уьлкве идара аву-
нин тежриба гьадахъни авачир. 
Уьлкве вични чкIана бейгьалда 
авай. Кьуд йисуз Дуьньядин сад 
лагьай дяведа (1914-1918-йи-
сар) иштиракай Россияда кьуд 
йисуз гьакI стхади стха рекьиз 
хьайи Гражданвилин дявени 
(1918-1922-йисар) кьиле физва. 
Халкьдин майишат чукIурунилай 
гъейри, и вакъиайри инсанрин 
ажугълувилер, аксивилер деринда 
твазва, герек авачир зулумар артух 
жезва. Къенин юкъузни гьуьжет 
алай еке месэла большевикри 
пачагь 2 лагьай Николай хизанни 
галаз Сибирдихъ акъудна, хизан-
дизни инсаф тавуна (чIехи пай ая-
лар – рушар), зулумдик терг авун 
еке гъалатI тир. Гьич тахьайтIа 
хизандик са тахсирни квач эхир! 
Са кардани, са касдизни абурун 
патай писвал авунин, зиян гунин 
чешнеяр авач. Абурук квай чIехи 
тахсир пачагьдин хизан хьун я. 
Ида абур зулумдик тергдай бине 
гузвач эхир! Нетижа анжах бе-
логвардейцийрин ажугълувал, 
жавабдин зулумлувал артухарун 
хьана.

В.Ленина властда кIвалахай 
девир куьруьди хьана. Гьа и 
вахтундани адалай хейлин крар 
алакьзава. И рекьяй чавай эве-
лимжи 1918-йисуз, Россия патал 
заланди ва гьахъсузди тиртIани, 
Германиядихъ галаз кутIур (дя-
ведай экъечIай) Брестский ис-
лягьвилин гьакъиндай икьрар 
къалуриз жеда. Уьлкведин май-
ишатдик са тIимил хьайитIани 
юзун-гьерекат кухтур НЭП (новая 
экономическая политика) кьа-
булунни важиблу серенжем тир. 
Амни яргъал фенач. Залан азар-
дин нетижада саки 1922-йисалай 
В.И.Ленин уьлкведиз регьбервал 
гуникай къерех жезва. Куьруь 
уьмьрди адаз вичин фикирар, 
мурадар кьилиз акъуддай мумкин-

вал гузвач. Амма адан теориядин 
ирсини неинки са Россиядин, 
гьакI дуьньядин халкьаризни 
еке таъсирна ва гилани адан мет-
леб квахьнавач. Инсаниятдин 
тарихда И.Ньютонан гравита-
циядин гьакъиндай закондихъ, 
А.Эйнштейнан относительност-
дин теориядихъ ва масабурухъ 
галаз санал марксизмдин ва ле-
нинизмдин социалистический 
идеологияни, мичIи чкада экв 
къалурзавай чирагъ хьиз, инсан-
рин рикIера эбеди яз амукьда.

Ленин гзафбуруз – иллаки 
Россияда авайбуруз дакIан я. Къе 
адан душманарни дакIанбур гзаф 
хьанва, абуру адакай тийизвай 
кас, талгьузвай ихтилат авач. 
ИлитIзавай тахсирарни гъалатIар 
тIимил ваъ, гзаф жезва, ам тарих-
дай анихъ акъвазрай, инсанрин 
зигьиндайни акъудиз чалишмиш 
хьанва. Амма гьикьван лилипутар 
Гулливер (пагьливан) ярхариз 
алахъайтIани, абурувай са затIни 
жедач. Ленинан ирс, тIварни га-
лаз, эбеди яз инсаниятдин тарихда 
жеда.

И.Джугашвили (Сталин) 
1922-йисалай СССР-дин ком-
партиядин ЦК-дин генеральный 
секретарь хьана. Уьлкведиз руко-
водство гун, вири цIийи кьилелай 
башламишун гьадан хиве гьатза-
ва. Кьве дяведин (8 йис) нетижада 
Россия чкIана харапIайриз ухша-
миш хьанва, халкьдин майишат 
тертибдай акъатнава, уьлкведа 
тIегъуьнди (холера, тиф), гьар 
жуьре вирусрин азарри инсанар 
телефзава, каш, кIвалах тийизвай 
промышленность, бейгьалда авай 
хуьруьн майишат – ибур Россия-
дин гьар йикъан гьакъикъат хьан-
ва. ЦIийи революционный власт-
дин вилик гзаф залан везифаяр 
акъвазнава. Контрреволюция 
эхирдал кьван терг хьанвач, поли-
тический интригаяр (къал-макъал 
тун), заказдал инсанар яна кьини-
кьар, идеологический, экономиче-
ский заговорар (чинебан союзар) 
датIана кардик ква; гьамиша 
чархара лашар тваз гьазур «пятая 
колонна» (къецепатан агентар), 
РагъакIидай патан капиталист 
уьлквейри вири патарихъай бло-
кадада (гьалкъада) тун, санкцияр, 
шпионар, агентар – ибур вири сад 
хьана цIийи властдин, режимдин 
аксина кIвалахзавай къуватар тир.

Къад йисалай тIимил вахтун-
да уьлкведа гьалар дегиш жезва. 
Пландин бинедаллаз гьар вад 
йисалай (пятилеткаяр) цIийи 
серенжемар тайинариз уьлкведа 
зурба промышленный революция 
кьиле физва. Индустриализа-
циядин нетижада чи уьлкведа 
майишатдин вири хилериз талукь 
заводар, фабрикаяр, маса кархана-
яр гьерекатдик акатзава. Хуьруьн 
майишатда коллективизациядин 
программадик кваз колхозар, 
совхозар, гьабуруз технический 
рекьяй куьмек яз гзаф кьадарда 
МТС-ар ва маса жуьредин артел-
рин карханаяр арадал къвезва.

Идеологиядин фронтдани 
агалкьунар малум жезва, куьруь 
са вахтунда куьгьне режимдилай 
атанвай халкьдин савадсузвал 
тергзава. Советрин цIийи интел-
лигенцияди мировой (дуьньядин) 
дережадин литературадин эсерар, 
сегьнейрин тамашаяр яратмиш-
зава ва искусстводин амай вири 
хилерай акун алай агалкьунар ва 
нетижаяр къазанмишзава. Илим 
вилик физва, уьлкведа электри-
фикация гегьенш жезва. Советрин 

Союздихъ галаз дипломатвилин 
алакъаяр туькIуьриз алахънавай 
уьлквеяр къвердавай артух жез-
ва. Адан идеологиядин таъсир, 
чешне капиталист уьлквейриз 
хуш туштIани, кьабулзавайбур, 
дуствал малумарзавайбур гзаф 
хьанва. Уьлкведа хьанвай дегиш-
вилер, агалкьунар, къазанмишу-
нар тестикьун яз 1936-йисуз Сове-
трин Союздин цIийи Конституция 
кьабулзава.

И агалкьунри, нетижайри За-
паддиз секинвал гузвач, абуруз 
чпин къуншидал политикадин 
цIийи режимдин социалистиче-
ский уьлкве арадал атун анихъ 
акъвазрай, ам къвердавай мягькем 
хьун гьич бегенмиш туш. Адан 
чешне-таъсир чпиз акси патахъ 
тирди абуру фадлай кьатIанва. 
Гьавиляй абур кисна ацукьнавач, 
аксивилин, адан вилик пад кьунин 
серенжемар гьазуруник ва кьабу-
луник фадлай экечIнава.

Кьисметдикай хкечI жедач, 
вахт гьахьтинди хьана. Европада 
фадлай милитаризмламиш (яракь-
ламиш) хьанвай Гитлеран фаши-
ствилин режимди кьил хкажзава. 
Ада вичин фикирар чуьнуьхни 
ийизвач, адан план пуд лагьай 
рейх туькIуьрна, дуьньядал вичин 
агъавал малумарун я. И фикирар 
кьиле тухуна адаз са манийвални 
аваз аквазвач. Европадин лидер-
риз и гьакъикъат ашкара я, абуруз 
Гитлеран чапхунчи планрикай 
бегьем къурхуни ава. Гьар сад 
вичин хам хуьнин къайгъуйрик 
эгечIунилай гъейри, абур вири 
сад хьана, кьилел кьве чин алай 
хам акъалжна, Гитлеран вилик 
ялтах амалар ийиз, чпин дуствал 
малумариз Германия Советрин 
Союздал гьалдарунин къайгъ-
уйрик экечIнава. Гитлерахъ абур 
галачизни вичин планар ава. 
Дуьньядин сад лагьай дяведин 
нетижайрал фадлай нарази Герма-
нияди сифте гьа Европа къачуна 
муьтIуьгъарзава, ахпа ам Россия 
галайвал къвезва. И дяведикай 
гзаф кхьенва, адан нетижаярни 
дуьньяда малум я. Саки 4 йисуз 
кьиле фейи вичиз тешпигь авачир 
зулумрин дяве Советрин Союз 
гъалиб, Германия магълуб хьу-
налди куьтягь жезва.

И дяведин себебрикай, не-
тижайрикай, вуж гъалиб хьана, 
тахсирлуди гьим тир лугьудай 
суалар ва гьуьжетар, къе 80 йисар 
алатнаватIани, куьтягь хьанвач. 
Гилан несилри бязи чкайра та-
рих чпиз кIанивал къекъуьриз, 
дегишариз гьарда вичин хий-
ирдиз ишлемишиз эгечIнава. 
Амма садавайни инкар тежезвай 
гьакъикъат сад я – гьа дяве куьтягь 
хьун малумарайдалай кьулухъ чи 
уьлкведин аксина дяве са юкъуз-
ни акъвазнавач. Ам къени давам 
жезва. Запад, кьиле США аваз 
вири Европа, СССР-дин, гила 
Россиядин аксина женгина ава. А 
женгина гьуьжетни гьамиша Со-
ветрин Союздин, Сталинан рол-
дикай физва, абур инкар ийизва. 
Запад, Россиядин амай душманар 
анихъ акъвазрай, алчахвилиз кьил 
янавай Россиядин бязи тарихчи-
ярни, экспертарни ва маса «вири 
чидайбур» и тестикьунрихъ галаз 
шерик я. Абуруз ватандин абур, 
къамат маса гун кепекдайни туш, 
кепекдихъ абуру душманрин ви-
лик вири эцигда. Абурун намус, 
гъейрат вич кепек хьанва.

(КьатI ама)

4 чин. ЦIИЙИ ДУЬНЬЯ

СССР ЧУКIУРАЙДАЛАЙ ИНИХЪ 30 ЙИС ТАМАМ ХЬУНИЗ ТАЛУКЬ ЯЗ

СОВЕТРИН ЛИДЕРАР РЕВОЛЮЦИЯДИЛАЙ 
КОНТРРЕВОЛЮЦИЯДАЛ 

ЛЕНИН – СТАЛИН…

Марина МУРСАЛОВА,
начальник отдела Кав-

казского межрегионального 
Управления Россельхознадзора,

заслуженный работник 
сельского хозяйства РД

Как известно, наши садо-
воды каждый яблочный 
год тачками выбрасыва-

ют гнилые плоды по обочинам до-
рог, на площадках для мусора или 
в контейнеры. И стар, и млад зани-
мается перетаскиванием тяжестей 
и не оставляет яблоки на участке, 
потому что «в них кислота» или 
«они гнилые, источник инфек-
ции». Как показывает практика, 
удалять падалицу за километр от 
участка нет смысла: к ней можно 
относиться точно так же, как к 
обычным органическим отходам, 
которые быстро перегнивают в 
почве или компосте.

В чём ошибки? Яблоко – не 
кислотный аккумулятор и не хи-
мический снаряд: оно содержит 
слабенькие органические кислоты 
в низкой концентрации (не более 

1%). Точно такие же присутству-
ют в составе корневых выделе-
ний растений, причём полезные 
почвенные микроорганизмы их 
очень любят. Сделать грунт ста-
бильно кислым при помощи яблок 
вряд ли получится.

Что касается возможных ин-
фекций, то они быстро инактиви-
руются при контакте с почвой. То 
есть вполне достаточно закопать 
их или отправить в компост, пере-
слаивая землёй. Гораздо большую 
опасность представляют плоды-
мумии, остающиеся на деревьях: 
вот их нужно снимать и сжигать.

М.АЛИРЗАЕВ, директор КЦСОН

Растению, когда его пересаживают, что нужно? 
Время и тепло, чтобы прижилось растение. А тут живой 

ребенок…

ОБЪЯВЛЕНИЕ!
 

В филиале ГАУ РД «МФЦ в РД» по Ахтынскому району ока-
зываются следующие кадастровые услуги, а именно: 

- Межевой план земельного участка, для ветеранов ВОВ 
скидка 99%.

- Размежевание земельного участка на 2 части, для ветеранов 
ВОВ скидка 99%.

- Объединение 2-х земельных участков, для ветеранов ВОВ 
скидка 99%.

- Изготовление технического плана (вместе с межевым 
планом на 2000 руб. дешевле), для ветеранов ВОВ скидка 99%.

- Изготовление технического плана под коммерцию, а также 
иные услуги. 

МФЦ по Ахтынскому району

«ОПАСНЫЕ ЯБЛОКИ». 
НУЖНО ЛИ УБИРАТЬ ПАДАЛИЦУ С УЧАСТКА?

ОБ АДАПТАЦИИ ДЕТЕЙ 
К НОВОЙ ОБСТАНОВКЕ

ДЕТИ – НАШЕ БУДУЩЕЕ

Адаптация – это при-
способление или при-
выкание организма к 

новой обстановке. Дома ребенок 
привык к определенному образу 
жизни, режиму, видам деятель-
ности, к определенной пище, вза-
имоотношениям с окружающими, 
правилам поведения и т.д.

Когда ребенок поступает в 
наше отделение, мы не примеря-
ем на него стандартные методы 
адаптации несовершеннолетнего. 
Мы работаем с каждым ребен-
ком индивидуально, потому что 
у каждого свой процесс и срок 
привыкания к новой обстановке 
и людям. Особенности приспо-
собления зависят не только от 
характера ребенка, но и от того, 
как его подготовят к этому дома.

Несколько советов для на-
ших мам:

1.	 Расскажите своему ребен-
ку про отделения обслуживания 
детей в комплексном Центре 
социального обслуживания на-
селения (КЦСОН).

2.	 Покажите видеоматериалы 
с социальных сетей учреждения.

3.	 Отвечайте на все его во-
просы или скажите, что он может 
сам посмотреть, когда вы вместе 
придете в отделение.

4.	 По приходу в учреждение 
не уходите сразу, посидите немно-
го с ребенком, познакомьте его с 
воспитателем и дождитесь, когда 
ребенок сам пойдет в группу.

5.	 Первую неделю постарай-
тесь по возможности пораньше 
забирать ребенка.

Какие действия совершают 
работники Центра при посту-
плении нового ребенка?

1.	 С ребенком первым знако-
мится воспитатель.

2.	 Интересуются у родителей 
о характере и привычках ребенка.

3.	 Предлагают родителям 
принести в отделение одну из 
любимых игрушек ребенка.

4.	 В первые 2 дня ребенка не 
привлекают к занятиям, а дают 
ему возможность присмотреться.

5.	 Если ребенок капризни-
чает и боится, то работник Цен-
тра осуществляет тактильный 
контакт и всячески успокаивает 
ребенка.

6.	 Тщательно следит за его 
питанием, сном и эмоциональ-
ным состоянием.

Таким индивидуальным под-
ходом ребенок учится адаптиро-
ваться в новой среде, что поможет 
ему легче приспособиться к 
режимам детского сада, школы 
и в целом в любой новой среде.

Не бойтесь приводить ребенка 
в Центр. Мы подскажем и по-
можем вам в вопросе адаптации 
несовершеннолетнего. Дети нуж-
даются в социализации в усло-
виях современного динамичного 
общества, где она играет боль-
шую роль в успешности вашего 
ребенка.

5 чин. ЦIИЙИ ДУЬНЬЯ

«Шерифали бубадин насигьатар» ктабдай

Ахцегьа Ильяс лугьудай са агьваллу кас хьана. Чи кIвал алай 
чкани «Ильясан вир» лугьуз, гьадан юрдар тир. Гьафтеда садра, 
гьар гьяддин юкъуз, ам вичин гъилибанни галаз Ахцегьрин гур 

базардиз къведай. Лап игьтияж авай хьтин са кесиб кас акуна, адан кIвалихъ 
са чувал гъуьр ва я са гьер тухун тапшурмишдай. «Эгер хабар кьуртIа, 
зи тIвар кьаз тахьуй. За къачуна ракъурнавайди чир хьайитIа, кимел зун 
алай чкадал адавай рахаз жедач», – лугьудай.

Мусурман диндани «герек эрчIи гъили гузвай садакьа чапла гъилиз 
чир тежен» лугьузва. Кесиб касди тIалабдайла гайи ваъ, ваз адан игьти-
яжлу гьал акуна куьмек яз гайи садакьадин дережа артух я. Садакьа гьакI 
хъсан крар авуналдини, гишиндаз тIуьн, чуплахдаз пек-партал гуналди-
ни, рекьин мугьмандиз ксудай чка теклифуналдини гуз жеда. Абурулай 
виридалайни регьят садакьа-куьмек, гьелбетда, пул гун я. Парабуру гьакI 
авунни ийизва, амма а пул нагьакьан крара ишлемишун мумкин тирдакай 
ва гьа вахтунда адан гьа пис крара садакьа гузвай касни шерик жезвайдакай 
чна фикирзавач.

Алай вахтунда, Аллагьдиз шукур хьурай, фахъ къекъвезвай саилар 
амач. Девир мублагь хьана, садакьа низ гудатIа чизвач. Диде-бубадин 
нафакьадикай хкатнавай, гьа са вахтунда вичин къазанмишун авачир 
студентриз гайитIа хъсан я. Чирвилер къачунин рекье авай игьтияжлу, 
кесиб жегьилрин гъил кьазвай садакьа кьабул я.

27-октябрь, 2021-йис, №№43-44

100  йис  идалай  вилик , 
1921-йисан 26-сентябрдиз, дух-
тур Гудаев Шуай Амрагьовичан 
хизанда хва Мегьамед  дидедиз 
хьана. ГъвечIи чIавалай дирибаш, 
зигьинлу, ам пагьливан хьиз чIехи 
хьана. Немсерин вашистри ха-
барсуз СССР-дал вегьейла, ватан 
хуьн патал ам хушуналди СА-дин 
жергейриз фена. Ватандин ЧIехи 
дяведин активный  иштиракчи 
тир ада Кеферпатан Кавказ, Укра-
ина, Молдавия, Румыния, Вен-
грия, Чехословакия азад авунин 
ва гуьгъуьнай Сахалин остров, 
Маньчжурия Япониядин чапхун-
чийрикай азад авунин женгера 
иштиракна. Ам «Женгинин лайих-
лувилерай», «Германиядин винел 
гъалибвал къачунай», «Япония-
дин винел гъалибвал къачунай» ва 
женгерин маса медалриз лайихлу 
хьана. Мегьамед Шуаевичаз гьакI 
Советрин уьлкведин ва Европа-
дин шегьерар азад авунай, Днепр 
ва Дунай вацIарилай элячIунай, 
Прага къачунай И.В.Сталинан 
буйругъдалди 15 далай гзаф чух-
сагъулар малумарнай. 

Армиядай хтай 1946-йисан 
мартдиз М.Ш.Гудаева Дагсельхо-
зинститутдин ветеринариядин фа-
культетда кIелунар давамарна ва 
1948-йисуз ада инаг агалкьунрал-
ди акьалтIарна. Далудихъ дяведин 
ва зегьметдин девлетлу тежриба 
галай пешекардал  Ахцегь район-
да регьбервал гудай гьар жуьре 
къуллугъар (райондин ветери-
нариядин къуллугъдин, хуьруьн 
майишатдин управленидин кьиле 
акъвазна, Ахцегь райисполкомдин 
председателдин заместителвиле 
кIвалахна) ихтибарна. Жавабдар и 
къуллугъар адалай чешнеллудаказ 
бажармишиз алакьна.

Хуьруьн майишат вилик ту-
хунин карда лайихлувилерай, 
райондин ва республикадин обще-
ственный малдарвал сагълама-
рунин агалкьунрай адан зегьмет 
са шумуд сеферда Дагъустан 
АССР-дин Верховный Советдин 
Президиумдин Гьуьрметдин гра-
мотайралди къейднай. 1960-йисуз 
адаз «Дагъустан АССР-дин ве-
теринариядин лайихлу духтур» 
лагьай гьуьрметдин тIвар гана. 
1965-йисан ноябрдиз Мегьамед 
Шуаевич РСФСР-дин Верхов-
ный Советдин Президиумдин 
Указдалди «РСФСР-дин ветери-
нариядин лайихлу духтур» лагьай 
гьуьрметдин тIварцIиз лайих-
лу хьана. 1966-йисан мартдиз 
лагьайтIа, адан зегьмет СССР-дин 
Верховный Советдин Президи-
умдин Указдалди «За трудовую 
доблесть» медалдалди къейдна. 
Идалай гуьгъуьниз, ам Дагъустан 
АССР-дин Верховный Советдин 
Президиумдин Указдалди «Респу-
бликадин вилик лайихлувилерай» 
медалдиз лайихлу хьана.

2011-йисан 5-июлдиз, саки 90 
йисан яшда аваз, кIвачел алаз, Ме-
гьамед Шуаевич рагьметдиз фена. 
Вичин яргъал уьмуьрда ам азарлу 
хьанач. Ада са жуьредин дарма-
нарни эсиллагь ишлемишзавачир 
ва масабурузни и кар меслятзавай. 
Йисар физ алатзаватIани, адан 
ватанэгьлийри Мегьамед Шуаеви-
чан баркаллу крар рикIел хуьзва.

Эльдар ИБРАГЬИМОВ,
Россиядин МВД-дин 
«Ахтынский» МО-дин
 начальник

Алайди зулун вахт я. 
Гьаваярни къвез-къвез 
серин жезва. И чIавуз 

кIвалера чими авун патал инсанри 
пичер ва ихьтин маса тадаракар 
ишлемишзава. Гьайиф хьи, чна 
пожаррин ва угардин газдал зе-
гьерламиш хьунин дуьшуьшрин 
вилик пад кьунин мураддалди 
кIвалах тухузватIани, йисан мекьи 
девирда пожаррин ва угардин 
газдал зегьерламиш хьунихъ 
галаз алакъалу бедбахтвилин 
дуьшуьшрин кьадар аквадайвал 
артух жезва. 

Газдин цIу арадал гъизвай 
зегьерламишдай шейэрихъ ни 
жезвач. Гьавиляй гьавада абурун 

кьадар анжах махсус тадаракрин 
куьмекдалди чириз жеда. Кузвай 
шейэрин таъсирдик зегьерламиш 
хьунин сифте лишанрик кьилин 
тIал, кьил элкъуьн, япара ван гьа-
тун, вилерал накъвар атун, сивихъ 
кягъун, кьуру уьгьуь акатун, не-
фес къачуз четин хьун ва масабур 
акатзава.

Исятда гзафбурун кIвалера 
чимивал таъминарун патал газдин 
тадаракар ишлемишзаватIани, 
хъуьтIуьз кIвалера пичер кузвай-
бурни тIимил авач. Гьар гьина 
хьайитIани ишлемишзавай пичер 
хъиткьерар авачир къайдадик 
квайбур хьун чарасуз я. ЦIаяр 
хъийидай сезондин вилик гур-
магъдин гьал ахтармишунни ва-
жиблу кар жезва. Чимивал патал 
гьам газдин тадаракар ва гьамни 
пичер ишлемишзавай вири чкайра 
дараматра ара-ара гьава къекъуь-
рунини цIаяр акатунин вилик пад 
кьуниз къуллугъзава. Пичина цIай 
хъувунвайла, адан заслонка ахъай 
авунни садрани рикIелай ракъур-
мир. Газдин ва кIарас кудай пичер 
къайдадикай хкатай вахтунда 
абур туькIуьр хъувун патал чпихъ 
махсус чирвилер ва вердишвилер 
авай пешекарриз теклифна кIанда. 
Винидихъ къейднавай къайдайрал 
амал авуни чаз чими ва къулай 
кьуьд куьчуьрмишдай мумкинвал 
гуда.   

ДАССР-дин – 100 ЙИС

ГУДАЕВ МЕГЬАМЕД ШУАЕВИЧ

МУКЪАЯТ ХЬУНИ 
САЛАМАТВАЛ ТАЪМИНАРДА

Гюзеля ГЬАСАНОВА 

ДакIардай къвезвай ракъи-
нин нурари кIвалин чилел 
къизилдин рекьер ку-

тунвай. Дидеди вичин гъвечIи хва 
Руслан ксанвай кIвалин рак ахъайна, 
аниз явашдиз камар вегьена.

- Руслан,  Руслан, къарагъ, чан 
хва! - милаимдиз лагьана вичин 
къе   пуд йис хьанвай бицIеказ 
дишегьлиди ва адаз темен гана. 
Къе адан хцин хайи югъ тир. 
Руслан лагьайтIа, вич ахварай 
аватнаватIани, ксанвай амалар ийиз, 
чинеба, вилерикай дидедиз килигиз, 
адахъ  галаз къугъунарзавай, налу-

гьуди им ахварик кума. И къугъун 
гьар экуьнахъ тикрар жедай.

- Къе вун хайи югъ я, ву-у-в, 
ви рикIелай алатнани? За ваз накь 
лагьайди туширни: цIийи югъ 
хьайила, ви хайи югъ жеда, чна ам 
къейдда, ваз савкьватар гуда. Амма 
сивел хъвер алай бицIека вилер 
ахъайзавачир.

- ЦIийи югъни хьанва, къарагъ, 
зи кьегьал, мубаракрай ваз! Вун 
фад-фад чIехи хьурай! Дидедиз 
чизвай – мад хцивай эх хъижеда-
чирди, ада исятда вилер ахъайдайди. 
ГъвечIи Руслана явашдаказ яргъан-
дикай гъилер яргъи авуна, дидедин 
гардан кьуна, вичив игисна. Дидеди 
хцин хъуьхъвериз гьасятда теменар 
гана, аялдиз чан-рикI авуна…

(Л.Н.Толстоян басня)

Са сеферда вагьши гьайванри 
маймун чпин регьбервиле хкяна. 
Йикъарикай са юкъуз маймундин 
патав сикI атана, адаз: – Гила вун 
чи регьбер я, гьавиляй заз ваз са 
хатур ийиз кIанзава: тама зав хазина 
жагъанва, ша, чкадал фена за ваз 
ам къалурда, лагьана. И гафар ван 
хьайила, маймун гзаф шад хьана 

ва ам сикIрен гуьгъуьна аваз фена. 
Амалдар сикIре маймун ракьаррин 
патав гъана: «Ингье, хазина ина 
ава, ам вахчу, заз валай вилик адав 
кягъиз кIан хьанач», – лагьана ада.

Маймунди фагьумсузвилелди 
ракьара гъил турла, ам ана гьатна. 
Гьа и арада сикIре тамуз зверна, 
инал ана авай вири гьайванар гъана, 
абуруз маймун къалурна. 

– Куьне квез гьихьтин регьбер 
хкянаватIа килиг, – лагьана ада! Ак-
вазвани, адахъ эсиллагь акьул авач, 
ам лап регьятдиз ракьара гьатнава. 

Агьмед АГЬМЕДОВ,
Ахцегьрин 50-нумрадин
ПЧ-дин начальник

Малум тирвал, цIаяр 
акатунин дуьшуьшар 
себеб яз инсанриз еке 

материальный зарарар жезва. Ихь-
тин вахтара гьатта абурун сагълам-
вал ва уьмуьр хаталувилик акатай 
дуьшуьшарни авачиз туш. Пожар-
рин вилик пад кьадай серенжемрал 
амал авун виридалайни умудлу кар 
я. Эгер квез са гьина ятIани пожар 
хьанвайди чир хьайитIа, идакай 
телефондай 101-нумрадиз зенгна 
пожарникриз хабар це. ЦIаяр ака-
тунин дуьшуьшрин вилик пад кьун 
патал кIвалерин ва маса дарама-
трин патарив гвай кьуру векьериз 
цIай ягъун, абурун мукьув цIаяр 
хъувун кIевелай къадагъа я. 

Кьуру векьериз ва маса зир-

зибилриз абур са хатасуз чкадал 
тухвана, инсандин гуьзчивилик 
кваз цIай яна кIанда. Хуьрерин куь-
чеяр, тешкилатринни карханайрин, 
кIвалерин гьаятар вахт-вахтунда 
кьуру векьерикай, пешерикай ми-
хьун чарасуз я. Сад-садан мукьув 
гвай гьар жуьре дараматрин арайра 
цIай акатдай шейэр эцигун, анра 
транспортрин такьатар акъвазарун 
пожарриз акси къайдаяр векъидаказ 
чIурун жезва. 

И ва я маса чкадал пожар арадал 
атай чIавуз махсус техника гьич 
са манийвални авачиз анив гьализ 
хьуни цIай фад хкадардай мумкин-
вал гудайди рикIелай ракъурмир. 
Яшайишдин кIвалера, общежи-
тийра чпе фад цIай акатдай шейэр 
хуьн хаталу я. ЦIаяр кьуниз акси 
къайдайрал амал авуни куь яшай-
ишдин саламатвал таъминардайди 
гьамиша рикIел хуьх.        

КЪАЙДАЙРАЛ АМАЛ ИЙИН

СА ГЪИЛИ ГУЗВАЙ САДАКЬА МУЬКУЬ
 ГЪИЛИЗ ЧИР ТАХЬАНА КIАНДА

АЯЛАР ПАТАЛ

СИКI ВА МАЙМУН

ХАЙИ ЮГЪ



Дашдемир ШЕРИФАЛИЕВ

Гьукуматдин идарайри, 
меценатри ва кьилдин 
ксари мергьяматлувилин 

акцияр, адет яз, суварин йикъара 
тешкилда. Етим аялар, ялгъуз 
яшлубур, азарлуяр, игьтияж авай 
хизанар агъмишда, абуруз савкь-
ватар гуда. Амма чи дуьшуьш 
кьетIенди я, вучиз лагьайтIа ам 
«Ахцегьрин ичерин Югъ» сува-
рин серенжемрин сергьятра аваз 
гуьзлемиш тавур тегьерда арадал 
атана. 

 Лагьана кIанда, тIебиатдин 
къулайсуз шартIар себеб яз, шаз 
Ахцегьа жуваз недай ичерни 
хьанач, ичерив вердиш жемят са 
кило 60-70 манатдай базардай 
къачуниз мажбур тир. ЦIи, Ал-
лагьдиз шукур хьуй, гьич мукьва 
йисара тахьай хьтин бегьер ава, 
гьавиляй суварни кьиле тухвана, 
савкьватарни пайзава. 

«Жуван мал-девлетдилай са-
дакьа гун хъсан кар я кьван, 
ша чна и суварин серенжемрик 
кваз жемятдивай гьардавай сад-
кьве ящик хъсан ичер кIватIна, 
республикадин интернатризни 
аялрин ва яшлубурун кIвалериз 
ракъурин. Им чи патай мер-
гьяматлувилин суваб кар, гьакI 
Ахцегьрин ичерин бренд маш-
гьурунни жеда», - лагьана су-

варин оргкомитетдал райондин 
Общественный палатадин пред-
седатель Али Исмаилова.  Хъсан 
теклиф «Ахцегь район» МР-дин 
кьил Осман Абдулкеримова, 
гьакI оргкомитетдин вири членри 
разивилелди кьабулна ва адми-
нистрациядин нубатдин совеща-
нидал райондин актив ва чкадин 
СМИ-дин такьатрин куьмекдалди 
вири районэгьлияр хабардарна. 
Саки гьа йикъалай башламишна 
инсанри чпин хушуналди гьарда 
сад-кьве ящик ичер гъиз, райад-
министрациядин гараж ацIурна. 

И карда иллаки райондин волон-
тёрри, жегьилрин парламентдин 
членри чпин активвал къалурна, 
сагърай!

Ингье, «Ахцегьрин ичерин 
Югъ» сувар алатайдалай кьулухъ, 
19-октябрдиз, пар чIугвадай «Га-
зель» сифте машин ичер Али Ис-
маилован гуьзчивилик кваз (адахъ 
райондин СМИ-дин векиларни 
галай), виликамаз меслят хьай-
ивал, Къарабудагъкент райондиз 
тухвана. Ана Ахцегьрин векилар 
райондин Общественный пала-
тадин ва агъсакъалрин Совет-
дин председатель Абдулгьамид 
Мамагишиева ва маса юлдашри 
хушдиз къаршиламишна. Абурун 
теклифдалди, ихьтин савкьват 
Къарабудагъкентда республика-
дин  сергьятламиш мумкинвиле-
рин аялрин 18-нумрадин махсус 
школа-интернатдиз (ГКОУ РД 
«КСКОШИ»), набут аялар ва же-
гьилар сагъар хъийидай Центрдиз 
(РЦДиП) ва аялрин бахчайриз 
пайна. 

Мергьяматлувилин акциядин 
гьакъиндай чухсагъул малума-
рунин гъвечIи мярекат респу-
бликадин 18-нумрадин махсус 
школа-интернатда кьиле фена. 
Мярекатда кьиле Къарабудагъ-
кент райондин кьилин замести-
тель, райондин бубайрин Совет-
дин председатель Жамалутдин 

Жамалутдинов аваз районда 
яшайишдин политикадин хилен 
начальник, дишегьлийрин Со-
ветдин председатель Гуьльжагьан 
Темировади, культурадин хилен 
начальник Наида Мурзаевади, 
набут аялар сагъар хъийидай Цен-
трдин директор Ака Исрапилова, 
школа-интернатдин руководитель 
Гуьляйбат Абулайшевади ва адан 
коллективди иштиракна. 

Анал Ахцегь райондин Обще-
ственный палатадин председа-
тель Али Исмаилова райондин 
кьил Осман Магьмудовичан, рай-
собранидин председатель Абдул-
керим Палчаеван, гьакI вири рай-
онэгьлийрин патай чими саламар 
агакьаруналди къейдна хьи, «Ах-
цегь районэгьлийрин патай куь 
аялриз ичерин савкьват рикIин 
сидкьдай я. Мергьяматлувилин и 
акциядикай, гуя багьна кьуналди 
чна неинки набут аялрин хатур 
къачузва (къуй и ичерикай набут 
аялриз дарман хьуй!), кьилинди, 
Дагъустандин стха халкьарин 
алакъаяр мягькемарзава. Гьа и 
йикъара Ахцегьрин тIямлу ичер 
чна Дербент ва Махачкъала ше-
гьерра набут аялрин ва яшлубу-
рун КIвалеривни агакьарда. Чна 
кьил кутуна тухузвай мергья-
матлувилин и акциядикай чешне 
хьана, чи тежриба республикадин 
маса районризни чкIидайдак умуд 
кутазва». 

Ичерин савкьват хушвилелди 
кьабулуналди, Къарабудагъкент 
райондин патай чухсагъулвилин 
гафар райондин кьилин замести-
тель Жамалутдин Жамалутдино-
вани Общественный палатадин 
председатель Абдулгьамид Ма-
магишиева лагьана. «Яргъал тир 
чи район, сагъсуз аялар рикIел 
атана, абурун хатур къачузвай 
къуй квез чандин сагъвал хьурай. 
Ахцегьрин емиш багълар мадни 
абад, бегьерлу, берекатлу хьурай! 
Гележегда Ахцегь ва Къарабу-
дагъкент районрин арайрин хуш 
алакъаяр экономикадин, яшайиш-
дин, культурадин хилерайни чна 
активламишда», - къейдна абуру. 

Ахпа школа-интернатдин ру-
ководитель Гуьляйбат Абулайше-
вади  кIелун, ял ягъун, халкьдин 
гъилин-тупIун сеняткарвиле-
рални искусстводин месэлайрал 
машгъуларун патал ана набут 
аялриз яратмишнавай къулай-
вилерихъ галаз ва, гьелбетда, 
сергьятламиш мумкинвилерин 
аялрихъни абурун муаллимрихъ 
галаз чун танишарна. Малум 
хьайивал, ина Дагъустандин пара 
пипIерай атана тербия къачузвай, 
сагъарзавай 122 аял ава. Яшайиш-
дин шартIарал (тIуьнрал, ксудай 
чкайрал, гузвай чирвилерал ва 
пешекарвилин вердишвилерал) 
аялар чебни ва абурун диде-бу-
баярни (ина чаз гьабурун фикир 
чирдай мумкинвални хьана) гзаф 
рази тир. Пара диде-бубайри гьар 
гьафтеда киш-гьяддин йикъара 
чпин аялар кIвалериз хутахиз-
хкизва… 

МЕРГЬЯМАТЛУВИЛИН КЪАНУНРАЛДИ

Даш АЛИЕВ

«Жегьре лентI» - им дишегь-
лийрин хурун рак азардихъ галаз 
женг чIугвазвай программадин 
тереф хуьзвай тешкилатринни 
кьилди ксарин халкьарин арадин 
лишан я. Халкьарин арадин ва 
вири Россиядин и акциядиз гила 
дагъустанвийрини шериквалзава. 

23-октябрдиз, кишдин юкъуз, и 
акциядин серенжемар неинки са 
Махачкъаладин, гьакI вири ре-
спубликада шегьерринни райцен-
трайрин больницайра тешкилна. 
Республикадин аялрин купулар 
хкуддай «Ахты» санаторийда 
и акциядиз талукь тир мярекат 
Ахцегь ЦРБ-дин духтуррин иш-
тираквални аваз са югъ вилик, 
22-октябрдиз кьиле тухвана. 

Санаторийдин залда и идара-
дин къуллугъчи дишегьлийрилай 

алава, Ахцегьрин ва Къурукала-
рин хуьрерин дишегьлийрини 
иштиракзавай. Мярекат, адан 
мана-метлеб ачухуналди ва мугь-
манар хушдиз тебрикуналди, 
санаторийдин кьилин духтур 
Жамиля Зейналовади ачухна. 
Ахпа Ахцегь ЦРБ-дин гинеколог 
Фатима Мисиевади, педиатр Мах-
тум Асаевади ва санаторийдин 
медсестраяр тир Лейла Бабаева-
дини Анеля Назировади кIватI 
хьанвайбуруз докладар кIелна, 
ачух рикIин суьгьбетарна. 

- ЦIи и мярекат чна дуьз вад 

лагьай сеферда кьиле тухузва, 
- суьгьбетзава Жамиля Зейнало-
вади. – «Жегьре лентI» лишан-
ди общественностдин дикъет 
дишегьлийриз ара-ара жезвай 
акьалтIай хаталу буьвел (опухоль) 
азардал желбзава. Чи мярекат-
дин ва санлай «Жегьре лентI» 
акциядин кьилин макьсад хаталу 
азардин вилик пад кьун ва я лап 

сифте кьиляй ам малумарна хьиз, 
сагъар хъувун патал дишегьлияр 
хурун рак азардикай хъсандиз 
хабардар авун я. И жигьетдай 
дишегьлийриз чпихъ гелкъвез ва 
азар чпи-чпиз чириз жеривал абу-
руз чирвилер гун, вердишвилер 
кутун важиблу я. Хурун ракдин 
пис азар вахтунда тайинарун, яни 
диагностика авун патал и йикъара 
Республикадин перинатальный, 
онкологиядин центрайрин ва 

ЦРБ-ра махсус хилерин ракIарар 
ачух я. Гьакъисуз ийизвай диа-
гностикадик маммография ва 
маммолог духтурди меслятар - 
консультация гун акатзава. Четин 
тушир и процедурайри дишегьли 
кьиникьал гъидай и азардикай 
хуьзва. Хурун железайрин пис 
буьвел-рак вахтунда малум хьу-
никди дишегьли адакай тамамви-
лелди сагъариз жезва.    

 Мярекат дишегьлийри ши-
ринлуйрихъ галаз чай хъуналди 
ва духтуррин меслятрихъ яб ака-
луналди бегьем хьана. 

НАБУТ АЯЛРИЗ – 
ИЧЕРИН САВКЬВАТ!

САГЪЛАМВАЛ

«ЖЕГЬРЕ ЛЕНТI» АКЦИЯ – 
«АХТЫ» САНАТОРИЙДА

Хуьруьг ЖАМИЛ

ЭЙ, ИНСАНАР!
Эй инсанар, писвал мийир,
Сада-садаз гьуьрмет ая!
Эхиратда жеда хийир -
Имандикай суьгьбет ая.

Гьич са затIни и дуьньядай
Тухуз жедач – рикIел хкваш.
Гаф лугьумир хатур хадай -
Хъсан гафар мецел гъваш.

Дуьнья я им са вад йикъан,
Хъсан кардал агатин чун.
Чи яшайиш жеда масан –
Пис кардивай къакъатин чун!


